
ৰাঙলী হৰিণীৰ  জিবা, সমনীয়া,

 ৰাঙলী হৰিণীৰ জিবা।

ঘৰত মন পাৰি  থাকিব নোৱাৰোঁ,

 কোনোবাই খুৱালে কিবা॥ ৩৯৬।



হাবিত জুই লাগিলে, কুকুহা উৰিলে,

 দৰিকে খুচৰি খায়।

বনৰ পশু-পখী  দিছে যোৰ পাতি,

 আমাৰ যোৰ পাতোঁতা নাই॥ ৩৯৭।



তোমাৰ চুলিটাৰি  মেঘ-বৰণীয়া,

 জামুকে বোলোৱা দাঁত।

ওচৰ চাপি চাপি  নাহিবা, লাহৰী,

 অগনি জ্বলিছে গাত॥ ৩৯৮।



ৰদৰ কাঁচলিত  ৰৌ মাছ বাচিলোঁ,

 কমাৰৰ ঘৰৰে দা।

আমাৰ কাষ চাপি  নাহিবা, সাদৰী,

 কমোৱা তুলাৰে গা॥ ৩৯৯।



হাঁতী দাঁতৰ থুৰিয়া,  নেজ বাখৰ পতোৱা,

 কাণে লওঁ মূৰে লওঁ কৰে।

নখত তেল ঘঁহি  নাহিবা, বান্ধৈ ঐ,

 মন মোৰ কেনেবা কৰে॥ ৪০০।

		 এই পৃষ্ঠাটো শেষবাৰৰ কাৰণে ২৬ ডিচেম্বৰ ২০২৩ তাৰিখে ১৯:৪৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

